
TEXNIK TOPSHIRIQ

Uch qavatli binoda yuk ko‘tarish liftini demontaj qilish va yangi lift o‘rnatish

1. Umumiy qoidalar
Mazkur texnik topshiriq mavjud lift va unga tegishli uskuna hamda materiallami 

demontaj qilish, eski liftni to‘liq yechib olish va markaziy omborga topshirish, shuningdek, 
yangi liftni o‘matish, ulash, sozlash, sinovdan o‘tkazish va foydalanishga topshirish bo‘yicha 
bajarilishi lozim bolgan ishlaming texnik hajmi hamda sifat talablarini belgilaydi.

Barcha ishlar to‘liq hajmda, professional va ehtiyotkorlik bilan, mehnat xavfsizligi, 
yong‘in xavfsizligi, elektr xavfsizligi hamda qurilish-montaj ishlarini bajarish bo‘yicha 
amaldagi me’yor va qoidalarga qat’iy rioya qilgan holda amalga oshirilishi lozim.

2. Liftning texnik parametrlari
T/r Nomi Texnik tavsif

1 Lift modeli NEXIEZ-MRL
2 Yuk ko‘tarish quvvati 1350 kg
3 Qavat 3
4 Mashina xonasi Mashina xonasiz (MRL)
5 Harakatlanish tezligi 1,0 m/s
6 Tortish mashinasi Doimiy magnitli sinxron elektr 

dvigatel
3. Lift shaxtasi
T/r Nomi Texnik tavsif
1 Shaxta konstruksiyasi Beton
2 Shaxta o‘lchamlari (kengligi x 

chuqurligi)
1970 x 2700 mm

3 Qurilish o‘tish joyi o‘lchamlari 1200 x 2200 mm
4 Shaxtaning umumiy balandligi 13 067 mm
5 - * Qavat balandligi 4000 mm
6 Yuqori qavat balandligi 3567 mm
7 Shaxta chuqurligi (priyamok) 1500 mm

4. Elektr ta’minoti

«/



T/r Ko‘rsatkich Texnik tavsif
1 Asosiy elektr ta’minoti 380 V, 3 faza, 50 Hz
2 Yoritish tizimi elektr ta’minoti 220 V, 1 faza, 50 Hz

Xavfsizlik tizimlari.
Lift zilzila sodir bo‘lgan taqdirda eng yaqin qavatga yetib borib, eshiklami avtomatik 

ochish funksiyasi (EER) hamda favqulodda vaziyatlarda foydalanish uchun morijallangan 
xavfsizlik va evakuatsiya tizimlari bilan jihozlanishi mumkin.

1. Eski liftni demontaj qilish ishlari

Mavjud liftni elektr ta’minotidan uzish va xavfsiz holatga keltirish, lift kabinasi, 
kabina ichki jihozlari, boshqaruv elementlari, qavat eshiklari va eshik mexanizmlarini 
demontaj qilish, qarshi og‘irlik tizimi, tortish troslari, yo‘naltiruvchi relslar, tortish 
mexanizmi, elektr dvigateli, boshqaruv shkafi, elektr kabellari va boshqa lift 
uskunalarini to‘liq demontaj qilish.

Demontaj qilingan barcha uskuna va materiallami xavfsiz tarzda tushirish, 
yuklash, Buyurtmachi tomonidan ko‘rsatilgan markaziy omborga tashish va 
topshirish. Demontaj ishlari davomida hosil boigan qurilish va metall chiqindilarini 
olib chiqish, ish joyi va lift shaxtasini tozalash hamda yangi liftni o‘matish uchun 
shaxtani tayyor holatga keltirish.

2. Yangi liftni yetkazib berish

Yangi lift uskunalarini ishlab chiqaruvchi zavoddan obyektgacha to‘liq 
komplekt holatda yetkazib berish, transport vositasiga yuklash, tashish, tushirish va 
obyekt hududida belgilangan joyga joylashtirish ishlari Pudratchi tomonidan amalga 
oshiriladi.

Yetkazib beriladigan lift barcha zarur asosiy va yordamchi uskunalar, kabina, 
eshiklar, boshqaruv shkafi, tortish mexanizmi, yo‘naltiruvchi relslar, elektr jihozlari, 
xavfsizlik qurilmalari va montaj uchun zarur bo‘lgan butlovchi qismlar bilan to‘liq 
komplektlangan bo‘lishi kerak.

Uskunalar tashish va saqlash vaqtida shikastlanish, namlanish va mexanik 
ta’sirlardan himoyalangan holda yetkazib berilishi lozim. Yetkazib berish vaqtida 
barcha uskunalaming butligi va komplektligi tekshiriladi.



Lift bilan birga ishlab chiqaruvchi tomonidan taqdim etiladigan texnik pasport,
foydalanish va montaj yo‘riqnomalari, sertifikatlar hamda boshqa zarur texnik
hujjatlar Buyurtmachiga topshiriladi.

3. Kafolat muddati va servis xizmati
Yetkazib beriladigan va o‘matiladigan lift uskunasiga 36 oy kafolat muddati berilishi 

lozim. Kafolat muddati lift foydalanishga topshirilgan va tegishli dalolatnoma imzolangan 
kundan boshlab hisoblanadi.

Kafolat davrida ishlab chiqarish nuqsonlari, montaj va sozlash ishlari bilan bog‘liq 
nosozliklar Pudratchi tomonidan qo‘shimcha haq undirilmasdan bartaraf etilishi kerak.

Pudratchi lift uskunalariga **sotuvdan keyingi texnik xizmat ko‘rsatish**ni amalga 
oshirishi, muntazam texnik ko‘rik va profilaktik xizmatlarni tashkil etishi lozim.

Liftning xavfsiz va uzluksiz ishlashini ta’minlash maqsadida zarur hollarda 
nosozliklami tezkor aniqlash va bartaraf etish, ehtiyot qismlar hamda sarf materiallari bilan 
ta’minlash ishlari amalga oshiriladi.

Pudratchida lift uskunalariga texnik xizmat ko‘rsatish uchun malakali mutaxassislar 
va zarur ehtiyot qismlar zaxirasi mavjud bolishi kerak.

Kafolat muddati davomida Buyurtmachining aybi bilan yuzaga kelmagan 
nosozliklami bartaraf etish bilan bog‘liq xarajatlar Pudratchi zimmasida bo‘ladi.

4.Sinovdan o‘tkazish va foydalanishga topshirish
Yangi o‘matilgan lift barcha montaj va ishga tushirish-sozlash ishlari yakunlangandan 

so‘ng to‘liq texnik sinovdan o‘tkaziladi. Sinov jarayonida liftning yuk ko‘tarish qobiliyati, 
harakatlanishi, qavatlarda to‘xtash aniqligi, eshiklarning ochilib-yopilishi, boshqaruv va 
xavfsizlik tizimlarining ishlashi tekshiriladi.

Liftning barcha xavfsizlik qurilmalari, favqulodda to‘xtatish, elektr ta’minoti 
uzilganda eng yaqin qavatga tushirish va eshiklarni ochish tizimlari hamda ovozli xabardor 
qilish funksiyasi sinovdan o‘tkaziladi.

